
Dann ass dat Zweet, dass beim Stat eng
grouss Offer u Formation continue besteet,
déi vum INAP offréiert gëtt. An alleguer déi
Leit, déi sech fir Formation continue interes-
séieren, déi kënnen dat jo liesen, wat do
alles offréiert gëtt. Dat ass substanziell!

Do gesi mir - mir, dat ass elo de Ministère
vun der Fonction publique an domadder
also d’Regierung -, dass et Leit gëtt, déi
ganz vill vun där Offer profitéieren, a Leit,
déi ganz wéineg dovunner profitéieren. Den
Avantage an der Fonction publique ass,
dass déi, déi wëlle vill profitéieren, keng
iewescht Limite hunn, dat heescht, déi kën-
nen esou vill a Formation continue goe wéi
se wëllen, ouni dass se dee Plaffong vun 80
Deeg hätten. An deem Sënn ass dat dann
erëm e fundamentalen Ënnerscheed zum
Privatsecteur.

Wou ech d’Bedenke verstinn, déi och an der
Kommissioun manifestéiert gi sinn, dat ass
éischter déi Fro: Wann ee Statsbeamten
oder een, deen am Service beim Stat
schafft, wann deen elo gären an Zukunft
een oder zwee Deeg fräi hätt fir fir den Exa-
men ze léieren, dann ass dat de Moment
net méiglech. Dat ass eigentlech deen een-
zege Schéinheetsfeeler an dësem Gesetz.

An do hu mer jo och no Récksprooch mam
Minister vun der Fonction publique awer dé-
cidéiert, mir kéinten dat de Moment net an
d’Gesetz drasetzen, well, wéi Der wësst,
Verhandlungen de Moment lafen tëschent
der Regierung an der CGFP. Verhandlun-
gen, déi natierlech eng grouss Envergure
hunn, net nëmmen iwwert deen heite Sujet,
mä iwwer Gehälter an - also ech sinn net am
Geheimnis dran - iwwer nach e ganze Koup
aner Saachen. Just huet de Minister vun der
Fonction publique gesot, hien hätt deen do-
te Punkt als ee vun deene Sujeten, déi an de
Verhandlungen traitéiert musse ginn, opge-
fouert. An ech weess net wou mer de Mo-
ment dru sinn.

Dat heescht, dat war déi eenzeg Demande,
déi mer haten, a wou mer gesot hunn: Jo,
do ass effektiv en Handlungsbedarf wat
d’Fonction publique ugeet, mä do hätte mer
gären, dass dat am Kader vun deenen Né-
gociatioune mat der Fonction publique soll
gekläert ginn. Esou vill also zu deem dote
Punkt.

Ech weess elo net, ob dat der Madame
Loschetter an deene Gréngen duergeet, mä
ech denken, dass ee wierklech muss en Ën-
nerscheed maachen tëschent de Rechter,
wat d’Formation continue ugeet, fir déi Leit,
déi en öffentleche Statut hunn, an déi, déi e
private Statut hunn.

Deen zweete Punkt, deen hei vu jiddfereng-
em ervirgestrach ginn ass - an dee kann
ech mat ënnersträichen -, dat ass, dass mer
immens laang Zäit gebraucht hunn, fir dat
Gesetz hei duerch d’legislativ Hürden ze
bréngen, a wéi Der jo wësst si mer nach net
doduerch, well héchstwahrscheinlech de
Statsrot jo wäert seng Reserven oprechter-
halen, an dass dat hei nëmmen en éischte
Vote ass vun engem Gesetz, wou mer dann
nach eng Kéier an dräi Méint mussen en
zweete Vote virhuelen. Wann de Statsrot,
wéi gesot, seng Opposition formelle op-
rechterhält.

Also, ech bedaueren dat och, wëll awer e
bëssen als Excuse dobäi ginn, dass an der
Zwëschenzäit - nom Dépôt vum Gesetz an
haut - e Code du Travail agefouert ginn ass,
an dass also dat heite Gesetz sech an de
Code du Travail situéiere muss. An dat huet
also mat sech bruecht, dass eng ganz Aar-
becht huet misse gemaach ginn, fir d’Nu-
mérotatioun vun den Artikelen aneschters
ze maachen, wou ech muss soe mer dank-
bar sinn, dass de Conseil d’État déi Aar-
becht fir eis gemaach huet, well esou ein-
fach ass dat net fir dat anzereien.

An da wollt ech als leschte Punkt nach
eppes ubréngen - näischt Prezises méi zum
Gesetz, mä zur allgemenger Diskussioun
iwwer „lifelong learning“ -: Ech denken,
dass et kee gëtt hei zu Lëtzebuerg, deen
net gemierkt huet, dass mir an enger Wës-
sensgesellschaft liewen. Mir sinn dran. Et
ass net eng Décisioun vun enger Regierung
fir dranzekommen, dat ass einfach eng
Feststellung. A mir hunn alleguerten ech
géif bal soen d’Verflichtung, fir eis dauernd
ze informéieren. An et ass sécher och d’Auf-
gab vum Stat, fir dat do ze begleeden an ze
encadréieren.

Ech wëll dofir just déi eng an déi aner dé-
couragéiere fir ze mengen, dass ee jee géif
genuch doranner maachen, well wann ee
seet „lifelong learning“, dann ass et och net
mat 80 Deeg am Liewe gedoen. Dat
heescht, mir mussen eis ganz vill mobili-
séieren, Konditioune schafen, fir dass déi
Offer u léieren an u sech adaptéiere wéi säi
Wësse multiplizéieren ëmmer erëm erneiert
gëtt, dass se steet.

Mir mussen och e ganze Kader dofir scha-
fen, wat d’Zertifikatioun ugeet. Dat ass fir
mech e wichtegt Element heivunner, wou
mer éischt Schrëtt gemaach hunn. Mir si jo
och amgaangen d’Offer ze augmentéieren
iwwer eBac, dat heescht Enseignement à
distance, all déi Forme vu léieren, déi ee
sech do ka virstellen. Dat ass e grousse
Chantier, dee wahrscheinlech ni en Enn
kritt.

Ech denken och, wann ech d’Diskussioune
vun deene leschte Méint gesinn, dass et
och e Mentalitéitswandel muss ginn, an
dass d’Leit alleguerten, mir alleguerten,
sech mussen och domadder offannen, dass
een eigentlech mat engem éischten Diplom
zwar ee gudden Départ an d’Liewe kritt
huet, mä dass den éischten Diplom net
duergeet, an dass een och deene Leit, déi
déi Chance net hate fir en éischten Diplom
ze kréien, eng Méiglechkeet muss ginn, fir
eng éischt Formatioun ze kréien. Ech stellen
esou fest, wann ech d’Zeitungen, d’Commu-
niquéë liesen, dass dat net vu jiddferengem
gedeelt gëtt, an dat mécht mech eigentlech
traureg.

Dofir géif ech soen, dat Gesetz hei ass ee
Stéck vun engem Puzzle, dee mer zesum-
mesetzen. Et ass e wichtege Schrëtt, mä et
ass nach laang net all Problem geléist mat
dësem Gesetz. Mä ech sinn awer frou, dass
dat Gesetz hei esou e breede Konsens an
der Chamber fënnt, an dofir soen ech Iech
alleguerte villmools Merci.

��� Plusieurs voix.- Très bien.

��� M. le Président.- Merci, Madame
Minister. D’Madame Minister Marie-Josée
Jacobs huet d’Wuert nach gefrot.

��� Mme Marie-Josée Jacobs, Minis-
tre de la Famille et de l’Intégration.- Här Pre-
sident, ech wëll mech just de Mercien
uschléisse vis-à-vis vun all deenen, déi do-
zou bäigedroen hunn - och wann et laang
gedauert huet, Madame Brasseur, bis mer
endlech esou wäit waren -, datt och eng Rei
vu Prezisiounen an eng Rei Verbesserun-
gen, déi virgesi sinn an deem Deel, dee mat
der Jeunesse ze dinn huet, elo awer an
engem éischte Vote gestëmmt ginn an
domadder da wéinstens awer kënnen an
dräi Méint a Kraaft trieden a mer domadder
deene Leit och kënne Satisfaktioun ginn.

Dofir och dem Rapporteur a sengem Stell-
vertrieder an allen aneren e grousse Merci,
datt mer elo déi hei schwéier Hürd geholl
hunn. Merci.

��� M. le Président.- Voilà, Dir Dammen
an Dir Hären, domadder ass d’Debatt ofge-
schloss a mir kommen elo zur Ofstëmmung
iwwert de Projet de loi.

Vote sur l’ensemble du projet de loi et
dispense du second vote constitutionnel

De Projet de loi 5337 ass ugeholl mat 53 Jo-
Stëmmen, bei 7 Abstentiounen.

Ont voté oui: Mmes Sylvie Andrich-Duval,
Nancy Arendt, M. Lucien Clement, Mmes
Christine Doerner, Marie-Josée Frank,
Marie-Thérèse Gantenbein-Koullen, MM.
Marcel Glesener, Norbert Haupert, Mme
Françoise Hetto-Gaasch, MM. Ali Kaes,
Paul-Henri Meyers, Laurent Mosar, Marcel
Oberweis, Gilles Roth, Patrick Santer (par
M. Marcel Oberweis), Marcel Sauber, Jean-
Paul Schaaf, Marco Schank, Marc Spautz,
Mme Martine Stein-Mergen, MM. Fred
Sunnen, Lucien Thiel, Lucien Weiler et
Michel Wolter;

MM. Marc Angel (par Mme Claudia
Dall’Agnol), Alex Bodry, John Castegnaro,
Mme Claudia Dall’Agnol, M. Fernand
Diederich, Mme Lydie Err (par M. Roland
Schreiner), MM. Ben Fayot, Jean-Pierre
Klein, Mme Lydia Mutsch, MM. Roger Negri,
Jos Scheuer (par M. Roger Negri), Romain
Schneider, Roland Schreiner et Mme Vera
Spautz;

M. Xavier Bettel, Mme Anne Brasseur, M.
Emile Calmes, Mme Colette Flesch, MM.
Charles Goerens, Henri Grethen, Paul
Helminger (par M. Xavier Bettel), Alexandre
Krieps (par M. Claude Meisch), Claude
Meisch et Carlo Wagner;

MM. Gast Gibéryen, Jacques-Yves
Henckes, Jean-Pierre Koepp et Robert
Mehlen;

M. Aly Jaerling.

Se sont abstenus: MM. Claude Adam,
François Bausch, Félix Braz, Camille Gira,

Jean Huss, Henri Kox (par M. Félix Braz) et
Mme Viviane Loschetter.

Gëtt d’Chamber d’Dispens vum zweete Vote
constitutionnel?

(Assentiment)

Dann ass et esou décidéiert.

Mir kommen dann nach zur Ofstëmmung
vum Projet de loi 5628 iwwert de Centre eu-
ropéen pour les prévisions météorolo-
giques.

2. 5628 - Projet de loi portant
approbation 

- du Protocole d’amendement
à la Convention portant créa-
tion du Centre européen pour
les prévisions météorolo-
giques à moyen terme;

- des amendements au
Protocole sur les privilèges et
immunités du Centre euro-
péen pour les prévisions mé-
téorologiques à moyen terme
(vote)

D’Diskussioun gouf jo gëschter ofge-
schloss. D’Ofstëmme fänkt elo gläich un.

Vote sur l’ensemble du projet de loi et
dispense du second vote constitutionnel

De Projet de loi 5628 ass mat 60 Jo-Stëm-
men ugeholl.

Ont voté oui: Mmes Sylvie Andrich-Duval,
Nancy Arendt, M. Lucien Clement, Mmes
Christine Doerner, Marie-Josée Frank,
Marie-Thérèse Gantenbein-Koullen, MM.
Marcel Glesener, Norbert Haupert, Mme
Françoise Hetto-Gaasch, MM. Ali Kaes,
Paul-Henri Meyers, Laurent Mosar, Marcel
Oberweis, Gilles Roth, Patrick Santer (par
M. Marcel Oberweis), Marcel Sauber, Jean-
Paul Schaaf, Marco Schank, Marc Spautz,
Mme Martine Stein-Mergen, MM. Fred
Sunnen, Lucien Thiel, Lucien Weiler et
Michel Wolter;

MM. Marc Angel (par Mme Claudia
Dall’Agnol), Alex Bodry, John Castegnaro,
Mme Claudia Dall’Agnol, M. Fernand
Diederich, Mme Lydie Err (par M. John
Castegnaro), MM. Ben Fayot, Jean-Pierre
Klein, Mme Lydia Mutsch, MM. Roger Negri,
Jos Scheuer (par M. Romain Schneider),
Romain Schneider, Roland Schreiner et
Mme Vera Spautz;

M. Xavier Bettel, Mme Anne Brasseur, M.
Emile Calmes, Mme Colette Flesch, MM.
Charles Goerens, Henri Grethen, Paul
Helminger (par M. Emile Calmes),
Alexandre Krieps (par M. Xavier Bettel),
Claude Meisch et Carlo Wagner;

MM. Claude Adam, François Bausch, Félix
Braz, Camille Gira, Jean Huss, Henri Kox
(par M. Camille Gira) et Mme Viviane
Loschetter;

MM. Gast Gibéryen, Jacques-Yves
Henckes, Jean-Pierre Koepp et Robert
Mehlen;

M. Aly Jaerling.

Gëtt d’Chamber d’Dispens vum zweete Vote
constitutionnel?

(Assentiment)

Dann ass et esou décidéiert.

D’Madame Minister Marie-Josée Jacobs
freet d’Wuert fir den Dépôt vun engem Pro-
jet de loi, huelen ech un.

3. Dépôt d’un projet de loi

��� Mme Marie-Josée Jacobs, Minis-
tre de la Famille et de l’Intégration.- Här Pre-
sident, de Grand-Duc huet mech autori-
séiert, de 24. Abrëll 2007, de Projet de loi
iwwert de Centre intégré zu Bäerbuerg ze
déposéieren.

- Projet de loi N°5723 autorisant la partici-
pation de l’État à l’extension du centre inté-
gré pour personnes âgées à Berbourg

Merci, Här President.
��� M. le Président.- Ech ginn Akt vum
Dépôt vun dësem Projet de loi, deen un déi
zoustänneg Chamberskommissioun weider-
geleet gëtt.

Mir kommen elo zur Diskussioun vum Projet
de loi 5636, eng Ofännerung vum Code
d’instruction criminelle. D’Wuert huet de
Rapporteur, déi honorabel Madame
Doerner.

4. 5636 - Projet de loi concer-
nant la disparition des per-
sonnes et portant modifica-
tion du Code d’instruction cri-
minelle

Rapport de la Commission juridique
��� Mme Christine Doerner (CSV),
rapportrice.- Här President, Dir Dammen an
Dir Hären, all Joer verschwannen hei zu Lët-
zebuerg eng 50 Persounen: Dorënner si ju-
gendlech Dauerausräisser, déi fir eng kuerz
Zäit verschwanne wéinst familiären oder
schoulesche Problemer, awer och eeler fra-
giliséiert Leit a souguer Erwuessener, déi no
engem Sträit einfach bei Frënn ënnerdau-
chen. Zum Gléck kommen déi meescht no
enger kuerzer Zäit vum selwen erëm oder gi
vun der Police opgegraff.

Anerer awer hannerloossen net déi ge-
réngste Spur. Do derhannert stinn oft tra-
gesch Schicksalen, verzweifelt Elteren, mä
d’Siche vun ofgängege Persounen ass awer
och fir eis Police eng delikat Affär. Firwat?
Well déi betraffe Famill extrem sensibiliséiert
ass. Si stellt sech Froe wéi: Läit eist Kand
verletzt an engem Gruef? Ass et entfouert
oder souguer ëmbruecht ginn? Huet et sech
selwer eppes ugedoen? Oder hu mir eis
eppes virzewerfen? Kee weess et. Gewëss
ass nëmmen, datt dat Kand ni doheem
ukomm ass.

Fir d’Famill fänkt eng schwéier Zäit un a si
lieft an enger quälender Ongewëssheet vu
Waarden, Angscht an Hoffnung. D’Aussoe
bei der Police sinn do derniewent och ganz
oft net zoutreffend, oder et verstoppt sech
tatsächlech e Verbriechen hannert sengem
Ausbleiwen.

Wéi reagéiert elo an der Praxis d’Police,
wann eng Persoun vermësst gemellt gëtt?

Fir d’alleréischt: D’Date gi polizeiintern diffu-
séiert per Email-System, an dat erlaabt
d’Ofgläiche mat Lëschte vu Spideeler, Pri-
songen an onbekannten Doudegen. Och
Schengen-wäit kann dëse Fahndungsopruff
aktivéiert ginn, an zwar iwwert den SIS, dat
wëllt soen de Schengener Informatiouns-
system, an dat banne 15 Minutte vun der
Meldung. Bei Auslandsfäll gëtt d’Interpol
ageschalt. An nëmme mam Accord vun den
Eltere gi Fotoe vum Vermëssten an de Me-
die publizéiert. Ech wëll nach ervirhiewen:
Speziell fir vermësste Kanner gëtt an der EU
dëst Joer eng eenheetlech Hotline instal-
léiert.

Mä net all Vermësstemeldung léist eng di-
rekt grouss ugeluechte Sichaktioun aus,
wou d’Polizisten, d’Pompjeeën a Fräiwëlle-
ger onermiddlech op de Bee sinn, fir de Be-
traffenen ze fannen.

Mir gesinn, datt d’Responsabilitéit bei enger
Vermësstemeldung bis elo exklusiv eng
Responsabilitéit vun der Police ass, dat
heescht, déi Vermëssteproblematik berout
op enger praktescher polizeilecher Hand-
habung, ouni eng gesetzlech Regelung. Fir-
wat?

Ganz einfach, well e Vermëssten am Prinzip
näischt mat der Strofwelt ze dinn huet. De
Begrëff vun Disparitioun ass an eisem Code
d’instruction criminelle weder virgesinn
nach definéiert, dat heescht, de Justizappa-
rat kann net a Bewegung gesat ginn.

Fir de Laien ass dat ganz oft onverständ-
lech, datt bei der Sich no enger Persoun de
Parquet net vu sech aus op déi gängeg Er-
mëttlungsmoossnamen zréckgräife kann,
an dat contrairement zur Fahndung vu ver-
dächtege Leit. Et ass also un der Zäit fir
dëse Vide juridique ze fëllen. Dofir enthält
dëse Projet, dee mer haut stëmme sollen,
verschidden nei Prinzipien an Artikelen, déi
op eng Verbesserung bei der Vermësste-
fahndung zile sollen.

Den Haaptpunkt vun dësem Gesetz ass,
datt beim Verschwanne vu Kanner a vu fra-
giliséierten Erwuessenen, dat wëllt soen:
Leit, déi ënner enger Mesure de protection
stinn, do kann elo de Procureur all zwangs-
rechtlech Ermëttlungsmoossnamen huelen,
déi nämlecht, déi géifen ugewannt gi bei
enger Enquête en flagrance, also en fla-
grant délit, an dat op eegen Initiativ hin, och
wa kee Verdacht op eng strofbar Handlung
virläit.

An anere Wierder: De Parquet kann elo, mat
der Zesummenaarbecht vun der Police judi-
ciaire, Hausduerchsuchungen, Saisië maa-
che vun Dokumenten, Zeien unhéieren an
och op DNA-Profiler zréckgräifen. An och
no engem Délai vu 24 Stonne gëtt déi Pro-
zedur ënnert der Form vun enger Enquête
préliminaire weidergefouert. Och den Unter-
suchungsriichter kann domadder befaasst
ginn. An dës Ermëttlungsmoossnamen ën-
nerbriechen och all Friste vun enger Verjäh-
rung, wann eng Infraktioun géif festgestallt334444 www.chd. lu

